
YIRIK SOLIQ TOʻLOVCHILAR 
VA ULARNING INVESTISIYAVIY 

FAOLLIGINI INVESTISIYAVIY 
CHEGIRMALAR ORQALI 

RAGʻBATLANTIRISH

Tohirov Shuhrat Niyoz oʻgʻli
Toshkent davlat iqtisodiyot universiteti

“Soliq va soliqqa torish” kafedrasi dosenti, PhD

Annotatsiya: Ushbu maqolada soliq toʻlovchilarni ma'lum guruhlarga ajratgan holda ularga olib boriladigan soliq 
ma'murchiligining oʻztiga xos jihatlari shuningdek soliqlarning ragʻbatlantirish funksiyasini qoʻllash orqali xoʻjalik yurituvchi 
sub'ektlarga jalb qilinadigan investisiyalar miqdorini oshirishga qaratilgan masalalar tadqiq qilinib tegishli xulosa va 
takliflar ishlab chiqilgan.

Kalit soʻzlar: yirik soliq toʻlovchilar, foyda soligʻi, investisiyalar, investisiyaviy chegirma, soliqlar, soliq toʻlovchilar, soliq 
ma'murchiligi.

Abstract: This article illustrates the specific aspects of tax administration carried out by dividing taxpayers into certain 
groups, as well as issues aimed at increasing the amount of investments attracted to business entities through the use of 
the incentive function of taxes, and develops relevant conclusions and proposals.

Key words: large taxpayers, profit tax, investments, investment deduction, taxes, taxpayers, tax administration.

Аннотация: В статье рассматриваются особенности налогового администрирования, осуществляемого в 
отношении налогоплательщиков путем их деления на определенные группы, а также вопросы, направленные 
на увеличение объемов инвестиций, привлекаемых субъектами предпринимательской деятельности за счет 
использования стимулирующей функции налогов, и разрабатываются соответствующие выводы и предложения.

Ключевые слова: крупные налогоплательщики, налог на прибыль организаций, инвестиции, инвестиционный 
вычет, налоги, налогоплательщики, налоговое администрирование.

K I R I S H
Xalqaro amaliyotga koʻra, tadbirkorlik subyektlari faoliyatini moliyaviy ragʻbatlantirish mexanizmi 

takomillashtirish juda murakkab vazifa boʻlib, bugungi kunga qadar mazkur masalaning ilmiy jihatdan maqbul 
echimi topilmagan. Zamonaviy sharoitda tadbirkorlik subyektlari faoliyatini moliyaviy ragʻbatlantirish mexanizmini 
takomillashtirish sharoitida tadbirkorlar mol-mulkiga solinadigan soliqni hisoblashni soddalashtirish, raqamli 
iqtisodiyotni barpo etishda aloqa xizmatlarini soliqlar vositasida qoʻshimcha ragʻbatlantirish, tabiiy boyliklardan 
unumli foydalanishda soliqlarning ta’sirini kuchaytirish yoʻnalishlari boʻyicha tadqiqotlar olib borilmoqda.

Iqtisodiyotni davlat tomonidan tartibga solish jarayonidagi asosiy dastaklardan biri bu fiskal mexanizmning 
instrumentlari hisoblanadi. Soliqlar mexanizmi bir tomondan byudjet tizimi byudjetlari daromadlarini 
shakllantirishda alohida ahamiyat kasb etsa, ikkinchi tomondan coliq toʻlovchilarning faoliyatini yanada 
ragʻbatlantirish, ularning iste’mol va jamgʻarish koʻrsatkichlarini tartibga solishning muhim instrumentlaridan biri 
hisoblanadi. Keyingi yillarda coliq tizimidagi islohotlarda tadbipkoplik subyektlari uchun qulay moliyaviy muhitni 
shakllantirish maqsadida ular zimmasidagi coliq yukini pasaytirish, coliq ma’murchiligini takomillashtirish va 
coliqlarni ixchamlashtirish bilan bogʻliq keng koʻlamli islohotlar olib borilmoqda. Oʻzbekiston Respublikasi 
Prezidentining 2023 yil 10 fevraldagi “Tadbirkorlik subyektlarini toifalarga ajratish mezonlari hamda soliq 
siyosati va soliq ma’muriyatchiligini yanada takomillashtirish chora-tadbirlari toʻgʻrisida”gi PF-21-son  farmoniga 

asosan, mamlakatimizdagi xoʻjalik yurituvchi subyektlar ularning yillik aylanmasidan kelib chiqqan holda kichik, 
oʻrta va yirik tadbirkorlik subyektlariga ajratilgan. 

M A V Z U G A  O I D  A D A B I Y O T L A R  S H A R H I
Xoʻjalik yurituvchi subyektlar haqida soʻz borar ekan, biz avvalo korxona tushunchasini aniqlashtirishimiz 

va shu orqali yirik soliq toʻlovchilar atamisiga qisqa ta’riflar berishimiz mumkin.
Aksariyat adabiyotlarda korxonaning maqsadi toʻgʻrisida soʻz yuritiladi, jumladan, A.A.Sergeev –“Korxona 

- foyda olish maqsadida tovar va mahsulotlar ishlab chiqish va xizmat kursatish maqsadida tashkil qilingan 
mustaqil faoliyat olib boruvchi subyekt deb, shakllari koʻpligiga qaramasdan, korxonalar foyda olish maqsadi 
orqali bir xil tusga kiradi”1 deb ataydi.

G.Fordning takidlashicha: “Korxonaning maqsadi foyda olish yoki chayqovchilik emas, aksincha iste’mol 
uchun ishlab chiqarishdir. Bordiyu xalq ishlab chiqaruvchi unga xizmat qilinmayotganligini sezib qolsa, uning 
kelajagi uzoqqa bormaydi”2.

Yu.A.Korchagin yirik korxonaga quyidagicha qaraydi: “Yirik korxona - bu har qanday sanoatning umumiy 
tovar hajmining salmoqli qismini ishlab chiqaradigan kompaniya. Shuningdek, u ishda band boʻlgan xodimlar 
soni, aktivlar va sotish hajmi bilan tavsiflanadi”3. Shunga oʻxshash ta’rifni B.A.Rayzberg ham bergan.4

S.K.Xudaykulovning yozishicha, dunyo davlatlari tajribasi shuni koʻrsatadiki, soliq toʻlovchilarni ma’lum 
turlarga ajratib, ularga nisbatan soliq siyosatini ishlab chiqish hamda amalga oshirish ustuvor yoʻnalishlardan biri 
boʻlib qolmoqda. Chunki, bu kabi soliq toʻlovchilar juda katta fiskal ahamiyatliligi bilan, ularning faoliyati alohida 
tartiblash va zarur hollarda ragʻbatlantirish qulay hisoblanadi. Davlat oʻz soliq siyosatini shakllantirishda va uni 
amaliyotga joriy etishda, ishlab chiqarish hajmi, pul aylanmasi yuqori boʻlgan korxonalarga nisbatan alohida 
yondoshuv asosida ham davlat byudjeti manfaati ham soliq toʻlovchilar faoliyatini ragʻbatlanish va tartiblashga 
erishish jarayonlari murakkab jarayon hisoblanadi. Oʻzbekiston soliq tizimida bu kabi korxonalarga nisbatan 
alohida soliq siyosatining yuritilishiga koʻp boʻlmagan boʻlsada, bu borada ma’lum tajribalarga erishildi, biroq, 
yirik soliq toʻlovchilarni soliqqa tortish amaliyotida ma’lum bir muammolar ham yoʻq emas. Shu jihatdan olganda 
yirik soliq toʻlovchilarni soliqqa tortish yoʻnalishlarini ilmiyv nazariy jihatdan tadqiq qilish dolzarb masalalardan 
sanaladi5. 

T A D Q I Q O T  M E T O D O L O G I YA S I
Tadqiqotda tizimli tahlil, analiz va sintez, qiyosiy va dinamik tahlil, monografik tahlil, statistik guruhlash, 

iqtisodiy indekslar, qiyosiy tahlil kabi usullardan keng foydalanilgan.

T A H L I L  V A  N A T I J A L A R
Soliq imtiyozlari bilan bir qatorda investisiyaviy chegirma ham xoʻjalik yurituvchi subyektlarning investisiyaviy 

faolligini oshirishga yordam beradi. Shu oʻrinda soliq toʻlovchilarga beriladigan investisiyaviy chegirmaning 
mohiyati bilan tanishib chiqsak. Soliq kodeksiga koʻra “investisiyaviy chegirma yangi texnologik uskunani ishga 
tushirish amalga oshirilgan yoxud oʻz ishlab chiqarishini modernizasiya qilish, texnik jihatdan qayta jihozlash 
amalga oshirilgan, ishlab chiqarishni yangi qurilish shaklida kengaytirilgan, ishlab chiqarishni rekonstruksiya 
qilish amalga oshirilgan, axborot tizimlarini yaratish boʻyicha investisiya loyihalari doirasida mahalliy ishlab 
chiqarishning dasturiy ta’minoti sotib olingan hisobot (soliq) davrida qoʻllanilishi belgilab qoʻyildi”6.

Oʻzbekiston Respublikasining 2021 yil 29 dekabrdagi OʻRQ-741-sonli Qonuniga asosan “2022 yil 1 
yanvardan amaldagi Soliq kodeksiga kiritilgan oʻzgartirish va qoʻshimchalarga koʻra investisiyaviy chegirma 
quyidagi miqdorda belgilandi-Yangi texnologik uskunalar qiymatining, ishlab chiqarishni modernizasiya qilish, 
texnik va texnologik jihatdan qayta jihozlash xarajatlarining va axborot tizimlarini yaratishga doir investisiya 
loyihalari doirasida mahalliy ishlab chiqarishning dasturiy ta’minotini sotib olishga yoʻnaltiriladigan mablagʻlar 
summalarining 20 foizi miqdorida. ishlab chiqarishni yangi qurilish shaklida kengaytirishga, ishlab chiqarish 
ehtiyojlari uchun foydalaniladigan binolar va inshootlarni rekonstruksiya qilishga yoʻnaltiriladigan mablagʻlar 

1 Сергеев А.А.Экономические основы бизнес-планирования. -М.: ООО “Издательство юнити-ДАНА” 1999.С.6.
2 Форд Г. Моя жизнь, мои достижения. -М.: Финансы и статистика, 1989.-С.18.
3 Корчагин Ю.А. Крупное предприятие 2020. http://cентер-йф.ру/дата/ип/крупное-предприятие-2020.пҳп. 20.09.2022.
4 Райзберг Б.А.Издательство Экономический словарь. ИНФРА-М, 2019 г.Серия Библиотека словарей “Инфра-М”; ИСБН 978-

5-16-009966-8 ; Страниц 512. 
5 Худойқулов С.К. Йирик солиқ тўловчилар фаолиятини солиққа тортиш муаммолари. Экономика и образование 2022. 

23(Maxsus_son), 245–252. извлечено от https:// cedr.tsue.uz /index.php/journal /article /view/663.
6 Ўзбекистон Республикасининг 2019 йил 30 декабрдаги ЎРҚ-599 сон Қонуни билан қабул қилинган солиқ кодекси.

summasining 10 foizi miqdorida”7. Investisiyaviy chegirma miqdorining 2021 va 2022 yillardagi oʻzgarishi 
1-jadvalda keltirilgan (1-jadval).

1- jadval. «Investisiyaviy chegirma stavkalarining 2021 va 2022 yillarga miqdori »8.
T/r Investisiyaviy chegirma 2021-yil 2022-yil

1

yangi texnologik uskunalar qiymatining, ishlab chiqarishni 
modernizasiya qilish, texnik va (yoki) texnologik jihatdan qayta 
jihozlash xarajatlarining va (yoki) axborot tizimlarini yaratishga doir 
investisiya loyihalari doirasida mahalliy ishlab chiqarishning dasturiy 
ta’minotini sotib olishga yoʻnaltiriladigan mablagʻlar summalarining

10 foiz 20 foiz

2
ishlab chiqarishni yangi qurilish shaklida kengaytirishga, ishlab 
chiqarish ehtiyojlari uchun foydalaniladigan binolar va inshootlarni 
rekonstruksiya qilishga yoʻnaltiriladigan mablagʻlar summasining

5 foiz 10 foiz

Ushbu chegirma maqsadlarida tovar va xizmatlarni ishlab chiqarishda xhjalik yurituvchi subyektlar 
tomonidan foydalaniladigan, ishlab chiqarilgan kunidan e’tiboran koʻpi bilan uch yil oʻtgan mashinalar va 
uskunalar (shu jumladan transport uskunalari) yangi texnologik uskunalar deya e’tirof etiladi. Ushbu turdagi 
mahsulotlarning ya’ni ishlab chiqarishga qurilishga, montaj qilishga, oʻrnatishga doir shu jumladan qoʻshimcha 
qurish, qoʻshimcha jihozlash, rekonstruksiya qilish, modernizasiya qilish, texnik jihatdan qayta jihozlash hollariri 
uchun yoʻgaltiriladigan pul mablagʻlari oʻz navbatida soliq kodeksining 317 moddasida belgilangan tartibga 
koʻra oʻz navbatida chegirilmaydigan harajatlar tarkibiga kiritiladi (2-jadval).

2- jadval. «2020-2021 yillarda foyda soligʻi boʻyicha qoʻllanilgan investisiyaviy chegirmalar tahlili »9 mlrd.soʻmda.

2020 yilda Respublika boʻyicha qoʻllanilgan investisiyaviy chegirmalar umumiy xajmi 945,5 mlrd soʻmni 
tashkil qilgan boʻlsa, unda yirik soliq toʻlovchilarning ulushi 765,1 mlrd soʻmlik investisiya chegirmalari bilan 80,9 
% ulushni tashkil etgan. 2021 yilda esa, mamlakatimizda qoʻllanilgan umumiy investisiyaviy chegirmalarning 
2 392,2 mlrdni tashkil qilgan boʻlsa, undagi yirik soliq toʻlovchilarning ulushi 2 074,0 mlrd bilan 86,7 % tashkil 
etgan. Ushbu raqamlardan koʻrish mumkinki mamlakatimizda yangi texnologik uskunalarni jalb qilishga hamda 
ehtiyojlari yoʻlida foydalaniladigan binolar va inshootlarga yoʻnaltiriladigan mablagʻlar (3-jadval).

7 Ўзбекистон Республикасининг 2021 йил 29 декабрдаги ЎРҚ-741-сонли Қонуни.
8 Жадвал Ўзбекистон Республикаси Солик кодекси маълумотлари асосида муаллиф томонидан тайёрланган.
9 Ш.Р.Нурматовнинг “Солиқ имтиёзларидан самарали фойдаланишда назоратни такомиллаштириш” мавзусидаги 

автореферати.

3-jadval. Yirik soliq toʻlovchilarning 2022-yilda foydalangan soliq imtiyozlari hamda jalb qilgan investisiyalari 
toʻgʻrisida ma’lumot 10 mlrd.soʻmda.

T/r Korxona nomi Foydalangan umumiy 
soliq imtiyozlari

Jalb qilingan 
investisiyalar

1 NAVOIY KON-METALLURGIYA KOMBINATI AJ 8 482,4 1 467,4

2 UZBEKISTAN AIRWAYS AJ 1 770,6 122,2

3 «UZ-KOR GAS CHEMICAL» MCHJ 1 249,4 225,6

4 UZAUTO MOTORS AJ 785,8 1048,4

5 SANOAT ENERGETIKA GURUHI МСHJ 619,9 372,9

6 NAVOIYURAN DK 556,3 277,2

7 NAVOIYAZOT AJ 518,7 5 093,3

8 «UZASSETS INVESTITSIYA KOMPANIYASI»AJ 497,4 112,9

9 O’ZBEKNEFTGAZ AJ 74,8 7 609,2

10 JIZZAKH TEXTILE MChJ 38,5 11,9

Yuqoridagi jadval ma’lumotlaridan koʻrishimiz mumkinki, yirik soliq toʻlovchilarning aksariyati foydalangan 
soliq imtiyozlari natijasida mavjud boʻlgan pul mablagʻlarini oʻz faoliyatini rivojlantirish uchun investisiyalar 
jalb qilishga sarflaganini koʻrishimiz mumkin. Misol uchun 2022 yilda “Navoiy Kon-Metallurgiya Kombinati”AJ 
korxonasining jami soliq turlari boʻyicha foydalangan soliq imtiyozlaridan foydalanish boʻyicha respublikadagi 
eng yuqori oʻrinni, 8 482,4 mlrd.soʻm bilan qayd etganini koʻrishimiz mumkin, korxonaning yangi texnologiyalarga 
va bino inshoatlar qurish va ta’mirlashga yoʻnaltirgan umumiy pul miqdori 1 467,4 mlrd.soʻmni tashkil etgan. 
“Uzbekistan Airways” AJ esa oʻtgan yilda jami 1 770,6 mlrd.soʻmlik soliq imtiyozlaridan foydalangan boʻlsa, 122,2 
mlrd.soʻmlik investisiyalarni oʻz korxonasining faoliyatini kengaytirish maqsadida yoʻnaltirganini koʻrishimiz 
mumkin. Ushbu jadval ma’lumotlaridan boshqa shunga uxshash korxonalar holati bilan ham tanishishimiz 
mumkin (4-jadval).

4-jadval. Yirik soliq toʻlovchilarning 2022 yilda jalb qilgan investisiyalarining sohalari kesimida tahlili 11 mlrd.
soʻmda.

T/r Korxona nomi

Jami jalb 
qilingan 

investisiya 
miqdori

Shundan

foydalanilgan jami 
investisiyaviy 

chegirmalarning 
miqdori

yangi 
texnologik 
uskunalar 

uchun 
yoʻnaltirgan 
mablagʻlari

ishlab chiqarishni 
yangi qurilish shaklida 

kengaytirishga 
yoʻnaltirgan 
mablagʻlari

1 O’zbekneftgaz AJ 7 609,2 2 213,3 5 395,9 982,2
2 Navoiyazot AJ 5 093,3 2 667,5 2 425,8 776,8

3 Navoiy Kon-Metallurgiya 
Kombinati Aj 1 467,4 163,9 1303,5 162,9

4 Uzauto Motors Aj 1 048,4 1 022,5 25,9 207,1

5 Sanoat Energetika 
Guruhi Мсhj 372,9 95,5 277,4 46,8

6 Navoiyuran Dk 277,2 277,2 0 55,4
7 Uzbekistan Airways Aj 122,2 122,2 0 24,4
8 Jizzakh Textile Mchj 11,9 11,3 0,6 2,3

10 Солиқ қўмитасининг очиқ манбалари ёрдамида муаллиф томонидан тузилди.
11 Жадвал солиқ қўмитасининг маълумотлари асосида муаллиф томонидан тайёрланган.

Ushbu jadval ma’lumotlariga e’tibor beradigan boʻlsak, O’zbekneftgaz AJ 7 609,2 mlrd.soʻmlik investisiyalarni 
amalga oshirgan va ularni kuyidagi sohalarga yoʻnaltirgan. Yangi texnologik uskunalarni jalb etish uchun 
yoʻnaltirilgan pul miqdori 2 213,3 mlrd.soʻmni va ishlab chiqarishni yangi qurilish shaklida kengaytirishga 
yoʻnaltirilgan mablagʻlari 5 395,9 mlrd.soʻm boʻlgan. Natijada korxona foyda soligʻini bazasini hisoblashda 
982,2 mlrd.soʻmni bir marotabalik chegirish huquqini qoʻlga kiritgan va bu orqali esa, foyda soligʻining asosiy 
stavkasida hisoblaganda korxonaning ixtiyorida qarib 147,3 mlrd.soʻmlik pul mablagʻlarini qolishini ifodalaydi.

X U L O S A  V A  T A K L I F L A R
Soliqlar orqali korxonanining ragʻbatlantirishning nafaqat soliq imtiyozlari balki chegirmalar koʻrinishi ham 

mavjud ekanlagini koʻrishimiz mumkin. Korxonalarning faoliyatini rivojlantirishda kiritayotgan mablagʻlarining 
investisiyaviy chegirmalar orqali davlat tomonidan anashunday ragʻbatlantirishi, investisiya jozibadorligini 
oshiribgina qolmasdan, balki ularning moliyaviy resurslarini yana rivojlantirishga xizmat qiladi. Shu oʻrinda 
mamlakat byudjet daromadlarining asosiy qismini tashkil etayotgan yirik soliq toʻlovchilarning investisiyaviy 
faolligini yanada rivojlantirish maqsadida aynan ushbu soliq toʻlovchilarga investisiyaviy chegirma miqdorini 
mos ravishda 20 va 30 foizli koʻrinishda qoʻllashni va ushbu chegirma miqdorini korxona ehtiyojidan kelib 
chiqqan holda soliq davri mobaynida har chorakda chegirma miqdorining toʻrtdan bir ulushida hisobga olish 
imkonini berishni taklif qilgan boʻlardik.

Foydalanilgan adabiyotlar roʻyxati
1. Ўзбекистон Республикасининг 2021 йил 29 декабрдаги ЎРҚ-741-сонли Қонуни.
2. Ўзбекистон Республикасининг 2019 йил 30 декабрдаги ЎРҚ-599 сон Қонуни билан қабул қилинган солиқ кодекси.
3. Ўзбекистон Республикаси Президентининг 2023 йил 10 февралдаги ПФ-21-сон Фармони.
4. Форд Г. Моя жизнь, мои достижения. -М.: Финансы и статистика, 1989.-С.18.
5. Корчагин Ю.А. Крупное предприятие 2020. http://cентер-йф.ру/дата/ип/крупное-предприятие-2020.пҳп. 

20.09.2022.
6. Райзберг Б.А.Издательство Экономический словарь. ИНФРА-М, 2019 г.Серия Библиотека словарей “Инфра-М”; 

ИСБН 978-5-16-009966-8 ; Страниц 512.
7. Сергеев А.А.Экономические основы бизнес-планирования. -М.: ООО “Издательство юнити-ДАНА” 1999.С.6.
8. Худойқулов С.К. Йирик солиқ тўловчилар фаолиятини солиққа тортиш муаммолари. Экономика и образование 

2022. 23(Maxsus_son), 245–252. извлечено от https:// cedr.tsue.uz /index.php/journal /article /view/663.
9. Ш.Р.Нурматовнинг “Солиқ имтиёзларидан самарали фойдаланишда назоратни такомиллаштириш” мавзусидаги 

автореферати.

